
Mest átroðkandi spurning­
urin júst nú, er spurningurin 
um nýggi miðnámsskúlin í 
Marknagili skal hitast við 
jarðhita – ella hann skal 
knýtast í fjarhitanedtið hjá 
Fjarhitafelagnum.

Landsstýriskvinnan við 
mentamálum hevur lagt 
uppskot fyri tingið um at 
játta góðar 13 milljónir aftur­
at í pengum til íløgur, so 
grønasta loysnin – jarðhiti 
– verður  løgd inn í skúlan, 
saman við hitapumpum.

Men uppskotið fekk Fjar­
hitafelagið í Havn at vakna 
og síðani er eitt stórt “lobby­
arbeiði”  farið í gongd, sum 
hevur til endamáls at for­
purra jarðhitaloysnina og 
heldur knýta skúlan uppí 
fjarhitaskipanina í Havn.

Fíggjarnevndin hjá Løg­
tinginum hevur viðgjørt 
málið einaferð. Á fundinum í 
seinastu viku kallaði nevndin 
allar partar í málinum til 
fudnar, har fyrst SEV slapp 
at leggja sínar tankar fram 
um málið.

SEV eigur helvtina av 
Fjarhitafelagnum og hevur 
sjálvandi stóran áhuga í, 
at hendan loysnin  verður 
brúkt til fulnar. Flediri ferðir 
hevur Fjarhitafelagið sagt, 
at tað í samstarvi við SEV 
saktans kann lata ta orku, 
sum krevst til fyri at hita 
bygningin í Marknagili.

Fjarhitafelagið var eisini 
á fundi, umframt at lands­
stýriskvinnan við orkumal­
um, Sirið Stenberg. Somu­
leiðis var landsstýriskvinnan 
við mentamálum, Rigmor 
Dam, á fundi. Báðar lands­
stýriskvinnurnar høvdu em­
bætisfólk og ráðgevarar við á 
fundinum.

Tekniskis tjórin í Tórs­
havnar kommunu, Michael 
Viderø, var eisini á fundi, 

umframt at  tvey umboð 
fyri P/f Demich eisini vóru á 
fundinum.

Ongin fundur ásettur
Ongin nýggjur fundur er 
ásettur í fíggjarnevndini um 

málið og heldur ongin nýggj­
ur tingfundur er ásettur.

Landsverk hevur boðað 

politisku skipanini frá,a t ein 
avgerð má takast í seiansta 
lagi í fyrstu vikuni av sep­
tember. Hendir tað ikki, so 
fer verkætlanin at gerast 
dýrari – umframt at vandi er 
fyri, at hon verður seinkað.

Ætlanin er at taka skúlan 
í brúk eftir summarferiuna 
næsta ár.

At hetta er eitt mál, 
sum er eitt sindur størri 
enn spurningur um eina 
hitaskipan, hoyrdist millum 
annað, nú borgarstjórin í 
Havn, Heðin Mortensen, var 
í útvarpinum og eftirlýsti 
einum svari.

Heðin Mortensen og 
Helena Dam á Neystabø er 
bæði partar av býráðnum í 
Havn, sum eigur stóran part 
av Fjarhitafelagnum, sam­
stundis sum tey eru partar 
av samgonguni.

Tí stingur málið munandi 
djúpari.

Borgarstjórin í Havn, 
Heðin Mortensen, eftirlýsti 
í útvarpinum, at ein heildar­
loysn verður gjørd, so tann 
allarbesta skipanin verð­

TAÐ PRUTLAR 
UNDIR LOKINUM Á 
POLITISKU GRÝTUNI
Stórpolitisku avgerðirnar, sum skulu takast 
í hesi tingsetuni, umframt tilstundandi 
kommunuvalið í niovember, ger, at alt fleiri 
politikarar stíga fram og vilja síggjast

Heðin Mortensen, borgarstjóri 
í Havn og limur í samgonguni, 
vil hava eina yvirskipaða 
loysn á hitaspurninginum


